Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko ea Nafarroako Gobernuak lagundu ote duen Gazteriaren Mundu Jardunaldien antolaketan.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

1.- Nafarroako Gobernuak lagundu al du Gazteriaren Mundu Jardunaldien antolaketan? Hala bada, jakin nahiko nuke nolakoa izan den laguntza hori eta aurrekontu xehakatua.

2.- Nafarroako Gobernuak parte hartu al du, zuzenean edo ordezkaritzaren baten bidez, jardunaldi horien karietara antolatu diren ekitaldietan?

3.- Nortzuk izan dira gonbidatuak eta nortzuk joan dira ekitaldi horietara?

4.- Ekitaldi horietan, Nafarroako ordezkaritzak azaldu al du bere kezka Eliza, tenplu, hilerri eta bestelako finkak jabetza-erregistroan isilpean inskribatuta, Nafarroan egiten ari den espoliazioa dela-eta?

5.- Zer gastu ekarri dio Nafarroako diru publikoari Nafarroako Gobernuak Gazteriaren Mundu Jardunaldien inguruan izandako jardunak? Informazio xehakatua jaso nahiko nuke, kontzeptuen eta jarduketen arabera.

6.- Gasturik izanez gero, zein kontusailen kargura egin da?

Iruñean, 2011ko abuztuaren 22an

Foru parlamentaria: Maiorga Ramírez Erro

